
1HOROA NOAHIAMAI TA

E POROIRAA NO TE OPANIRAA
APOORAA RAHI AMUI I987, PO
MAHANA PAE 14 NO ATETE I TE
PARE PURE TAUNOA.

Taioraa: Mat. 10/5-15-
Irava: Mat. 10/8vh: "...i
horoà-noa-hia mai ta outou,
e horoà noa atoà outou".

I roto i ta tatou taioraa
i faaroo, e parau ia no to
te Fatu faaineineraa i ta

na tau pipi 12, no te tono
e faaite i te Evaneria no

te Patireia o te Atua, na
te mau ùtuafare no tera e

no tera oire. I roto ra i
ta na mau poroi ia ratou ,

hoê tau poroi i tapao mai,
O te nehenehe, eiaha ei
parau ôpaniraa noa i te
Apooraa Rahi Amui no ta
tatou Etaretia no teie

matahiti, ei parau femxri
âmui atoà ra na tatou te
mau pipi na letu no teie
tau, no te iteraa, e tei
hea tatou i roto i to tatou
tiàraa Ite no to tatou

Fatu, i teie mahana. Te na
ô ra i te irava 8vh: "...i
horoà-noa-hia mai ta outou,
e horoà noa atoà outou". I
te reo farani, te na ô ra:
"...vous avez reçu gratui¬
tement, donnez aussi gra¬
tuitement" .

"...i horoà-noa-hia mai
ta outou, e horoà noa atoà
outou". Eere tatou i na

pipi 12; e pipi ra tatou na
letu. Eere o tatou ta te

Fatu i tono no te haere e

faaite i te Evaneria na

roto i te 'mau oire o te
fenua Iteraera a 2.000
matahiti i teie nei, e mau
pipi atoà ra tatou na te
Fatu ta na i titau, no te
haere e faaite i* te Eva¬
neria no te Patireia o te

Atua. No reira, te mea papu
no tatou te mau pipi na
letu no teie tau teie ia :

Ua noaà atoà ia tatou te

mau maitai e rave rahi, o
te ore roa e tià ia tatou
ia tapeà, e horoà ra. "...i
horoà-noa-hia ta outou, e
horoà noa atoà outou".

Ua noaà ia tatou : Te
Parau Api.Oaoa no te here e
no te aroha o te Atua, na
roto i te feiaroo ia letu-

Metia, te Fatu. Ua noaà ia
tatou: Te faaoreraa hara
(le pardon). Ua noaà ia
tatou: Te Mana o te Varua-

Maitai, etv...
Ua noaà i ta tatou Etare¬

tia: Te hiroà faaroo tere-

tetiano, te Pipiria te
Parau a te Atua, te mau
Veà-Tono, te mau fenua, te
moni, te mau fare (fare
ohiparaa, feire pure, fare
peœoita, fare orometua,
fare Ui-Api, fare âmuiraa,
etv...); ua noaà i ta tatou
Etaretia: Te mau âmaa feia

âpi, Ui-Api, Temarama,
Scouts, CPCV etv ) ; ua
noaà i ta tatou Etaretia :

Te mau pu-ohipa-raa (Aua-
pipi, pu-noho-raa tanahxne
no Paofai, pu no Moria, te
mau fàre haapiiraa,
etv...); ua noaà i ta tatou
Etaretia: Te nau taata

faaineinehia no tera ohlpa
e no tera ohlpa, etv...
Taua mau nea atoà i noaà

ia tatou to te Etaretia

Evaneria, ia au i te po-
roiraa a te Fatu, eita e
tià ia tatou ia tapeà na
tatou e no tatou anaè, e
"horoà noa" ra ei naitai no
vetahi ê, noa atu o vai,
eiaha ia haamauruuruhia
tatou, no te hanahana ra O

to tatou Fatu. Taua nau nea

i noaà i ta tatou Etaretia,
eere ia i te fa no ta tatou

ohlpa taviniraa, e nau
raveà ra, e mau mawhaa no
te faaineine i te mau taata

no te tuu i nià i te Fa
mau: Te taeraa no te Pati¬
reia o te Atua. "...i
horoà-noa-hia ta outou, e
horoà noa atoà outou".
Tera parau farani

"retraite", aita i maaaoh-îa
e tano ia hurihia i te reo

maohi e, faatura,ei tera ra

parau, faatufaa. Eere hoê a

huru, e hoê a auraa. Faa¬
tufaa, i roto i to ù nanao,
teie te auraa: "E hoa, ua
ravai ta oe ohiparaa, tera
mai ta oe tufaa iti, a
faatea aè ra". Faatura, i
roto i to ù manao, teie to
na auraa: "Ua ravai ta oe

haaraa, a tià atu ra, ei
hioraa oe na te ui no mûri
iho". la rahi TOa to taua

taata ra tauà-raa-hia, e to
na haapao-raa-hia atu, no
te mau ohlpa o ta na i rave
mai no vetahi ê". I teie
ârui e faaroo ai tatou i te
tahi mau orcmetua e mau

orometua vahiné tei pohe, o
ratou tei horoà ia ratou e

i to ratou oraraa, ia
maitai vetahi ê. "...i
horoà-noa-hia mai ta outou,
e horoà noa atoà outou".

I teie ârui, e faaroo
tatou i te mau tauiraa
orometua mai tera paroita i
tera paroita, te tahi pae o
te mono atu i te vetahi , e
te tahi pae e mea âpi la i
te faataa-raa-hia no tera e

no tera ohipa. la riro to
ratou taui-raa-hia e to
ratou nomino-raa-hia i roto
i te mau vahi âpi ei reira
ratou e ohipa ai, ei
faataa-mau-raa ia ratou e

to ratou oraraa, ei maitai
no vetahi ê, ia au i ta
ratou horoàraa ia ratou ei
mau mauhaa ohipa na te
Fatu, te Fatu tei hinaaro,
ia maitai vetahi ê. Te
toroà orometua, eere ia no
tera taata e parauhia ra e,
e orometua, na te Atua ra i
horoà mai, e faacdiipa te
orometua i taua horoà ra,
eiaha ei meiitai no na iho,
no vetahi ê ra; e faaitoito
ia te orcanetua i te faa-

ohiparaa i taua toroà ra.
Hoê a ia parau no te téihi
atu mau toroà i roto i te

Etaretia.."...i horoà-noa-
hia mai ta outou, e horoà
noa atoà outou".

I teie hepetoma taatoà, i
putuputu na te mau mero o
te Apooraa Rahi Amui no te
Etaretia. Ua horoà ratou ia
ratou no te feruri, no te
tauà-parau, e no te faanaho
i te mau mea no te oraraa,
eiaha to te Etaretia anaè,
i to te nunaa atoà ra, tei
reira to te Etaretia
vaiiho-raa-hia e to na

Fatu, ei tiai-mataara. Te
vai ra te mau parau mataro
-noa-hia, te mau parau
ohie, te vai atoà ra ra te
mau parau fifl, te mau
parau no te mau ohipa
manaonao e te peàpeà,
etv... I roto i to te Eta¬
retia tiàraa perofeta, e
faaite o na i te hinaaro no

to na Fatu, i te nunaa tei
reira to na oraraa, ma te
mamu-ore e te huna-ore, i
te mau mea o te haafifi i
te oraraa o taua nunaa ra.

la ore te Etaretia ia faa¬
ite , te huna ra ia o na i
to na Fatu. Teie ta te Fatu
i parau no te reira: "0 tei
huna ia ù i mua i te aro o

te taata, e huna atoà vau

ia na, i mua i te aro o ta
ù Metua i te ao ra". Mai to
na Fatu i horoà noa ia na

no te maitai o vetahi ê, ia
na reira te Etaretia, ia na
reira te Apooraa Rahi Amui,
ia na reira te Apooraa
Faatere, ia na reira te
taata teretetiano tatai
tahi e tià ai. " ... i horoà

OUTOU E HOROA NOA AIDA OUTOIT

teie tau, e mea tahora, e
mea tanumera te mau mea

atoà: Ei moni e noaà ai,
horoà mai oe, horoà atu
vau, eita oe e turai mai,
eita ia oe e tote, eita e
noaà ohie ta oe e hinaaro

pa, e fariihia te tarahu,
ia ore e pee ta oe tarahu,
e haavaraa, e faautuàraa, e
fare-auri, ia rahi to oe
mau fifi eita e matara, e
haamoè i te reira i roto i
te àva-taèro e te "paka-
lolo", na mua mai e faa-
tianiraa, faaao aè i te
àtau, e faatianiraa, fariu
aè i te àui, e faatianiraa,
e no te navenave, tote te
âvae, e mairi tiraha i
raro, ua hema, no to ù
hinaaro ùana i tera mea,
aita e raveà e noaà ai, e
hoo i te fenua, te fenua i
tanuhia ai to ù pu-fenua,
te fenua,te metua-vahiné no

reira mai to ù ora, aita e
faufaa faahou, e hoo, e mea
faufaa aè te mea materia no

vaho mai, e o ta to ù àau e
hinaaro ùana ra. Te faa-

ipoiporaa, e mea ohie roa i
teie nei, a nanahi faa-
ipoipo, te tahi atu mahana
faataa, e i tera roa atu
mahana, faaipoipo faahou,

,mau tamarii e taa
spa

fare, ua feà te tiàturiraa.
Eita te fetii e tauà faahou
i te fetii, i mutaa iho ra,
ia haere te fetii o te motu
e farerei i te fetii o

Papeete, e ui mai to
Papeete e: "Te aha mai ra o

papa ma i te fenua? E mea
maitai? E o papa ruàu ma
rii, te aha mai ra? I teie
tau, ia farerei te fetii o
te motu i te fetii o

Papeete, teie te uiraa:
"Aaaa! Ua tae mai oe? A hea
oe e hoi ai?" Te taui atu
ra te huru o te fetii e to
te nunaa atoà. Haapao noa
te taata ia na e i to na

iho maitai. 0 tei manuia i
roto* i ta ratou mau raveà

ra, ua ora ia, te imi ra ia
i te mau raveà ia maitai
atu a, o tei ore ra e manuia
e, tera ia te parau e: E
ohipa oe tena!
Tei roto taua i taua

oraraa totaiete ai-reihi ra
te .oraraa i teie mahana e

te nunaa. Mai tei roto i te
mau huru oraraa totaiete

atoà, te vai ra te maitai,
e te vai ra te fifi. Eieiha
tatou e parau i te maitai,
e parau ra i te fifi, ei
faaararaa. I roto i taua
oraraa totaiete o ta taua e

te nunaa e ora ra i teie

mahana, e nafea te Eta-
retia, g nafea te taata

teretetiano, ia ora i teie

nei parau a te Fatu e:"...i
horoà-noa-hia mai ta outou,
e horoà noa atoà outou?"
Aita e pahonoraa oti noa,
na tatou tatai tahi e

pahono i roto i to tatou
iho oraraa ia au i to tatou
tiàréia pipi na letu-Metia.

mau mero api tei o mai i
roto ia oe, teie ia te
auraa: E aho âpi ta te Atua
i haapuai i roto ia oe, no
te haere faahouraa i mua, i
roto i te ohipa a to oe

Fatu, o ta oe i "horoà" ia
oe, no te maitai o te

Antonlao Temaurloraa, aratai Apooraa Rahi Anui 1987

A haamanao e, e feia tere¬
tetiano tatou, e poroi-
évaneria ta te Fatu i
vaiiho mai i roto ia tatou

e na tatou tatai tahi e

faaohipa. "...i horoà-noa-
hia mai ta outou, e horoà
noa atoà outou".

E to te Apooraa Rahi
Amui, ua faaâpihia oe i
teie matahiti, eiaha noa i
roto i te parau no te mai-
tiraa, na roto atoà ra i te

nunaa. A haere anaè. A
haere ma to oe ite e, e to
oe haamanao e: " ...i horoà
noa-hia mai ta outou, e ho¬
roà noa atoà outou".

Antonio or.

(I te pae hopeà no ta na
faaitoitoraa, ua taio mai o
ia i te pehepehe : "E haa-
pae i te maa" o tei piahia
i roto i te veà Atete 87 i
te àpi 15).

